
Anggota TLDM 
didakwa liwat 
bekas isteri 
KUCHING: Seorang anggota Tentera Laut Diraja 
Malaysia (TLDM) dihadapkan ke Mahkamah Sesyen 
di sini semalam, atas tujuh pertuduhan meliwat bekas 
isteri pada tahun lalu. 

Lelaki berusia 35 tahun itu bagaimanapun mengaku 
tidak bersalah apabila kesemua pertuduhan tersebut 
dibaca oleh jurubahasa mahkamah di hadapan tiga 
hakim Mahkamah Sesyen berasingan. 

Hakim Mohd Taufik Mohd@Mohd Yusoff, Hakim 
Dayang Ellyn Narisa Abang Ahmad dan Hakim Maru-
tin Pagan masing-masing menetapkan 3 April depan 
sebagai pengurusan kes. 

Sementara itu, tertuduh dibenarkan bebas melalui 
ikat jamin dengan dua penjamin tempatan. 

Mahkamah juga memerintahkan bapa kepada dua 
orang anak itu tidak mendekati mangsa dan meng-
ganggu saksi pendakwaan. 

Bagi kesemua per tuduhan , te r tuduh didakwa 
melakukan perbuatan itu terhadap bekas isterinya, 
35, tanpa kebenarannya dalam beberapa kejadian 
berasingan di rumah mereka di Sejijak Heights, Jalan 
Sejijak. 

Perbuatan itu didakwa dilakukannya pada April, 
Mei, Jun dan Julai 2019, antara jam 1.15 pagi hingga 
1.30 pagi. 

Tertuduh didakwa mengikut Seksyen 377C Kanun 
Keseksaan yang memperuntukkan hukuman penjara 
minimum lima tahun dan maksimum 20 tahun serta 
sebatan, jika sabit kesalahan. 

Pendakwaan dilakukan secara berasingan oleh 
Timbalan Pendakwa Raya (DPP) Danial Ilham 
Kamaruddin, DPP Nadratun Nairn Mohd Saidi dan 
DPP Ruthra Raj, manakala tertuduh diwakili peguam 
Abdul Rahman Mohd Hazmi. 

